
				এই পাতাটির মুদ্রণ সংশোধন করা প্রয়োজন। 
আলেকজান্দারের স্মৃতিচিহ্ন নিৰ্ম্মাণ VNS
গৃহে প্ৰত্যেক পদাতিকের জন্য,পাঁচ হস্ত দীর্ঘ দুইটি শয্যা থাকিবে এবং প্ৰত্যেক অশ্বারোহীর জন্য সাধারণ আকারের দ্বিগুণ আয়তনের দুইটি করিয়া মন্দুরা নিৰ্ম্মিত হইবে। তদ্ভিন্ন যাহা এখানে পড়িয়া থাকিবে, তাহাই অনুপাতে বৃহদাকারের করিতে হইবে, এইরূপ আদেশ দেওয়া হইল। ইহাতে এই স্থানকে কেবল বীরদিগের শিবির করিবারই সঙ্কল্প ছিলনা ; পরন্তু দেশের লোকের মধ্যে এমন চিহ্ন রাখিয়া যাইতে চাহিতেছিলেন যাহাতে তাহারা বুঝিতে পারে যে, এই বীরদিগের কিরূপ অদ্ভুত শারীরিক শক্তি ছিল। এইসকল কাৰ্য্য সমাপ্ত হইলে তিনি সসৈন্যে আকিসাইন ( ১ ) তীরে প্রত্যাগমন করিলেন। তিনি তথায় উপস্থিত হইয়া দেখিতে পাইলেন যে, নৌকাগুলি প্ৰস্তুত হইয়াছে ; এগুলি সজ্জিত হইলে তিনি আরও কতকগুলি নিৰ্ম্মাণের আদেশ দিলেন। এই সময়ে গ্রীস হইতে মিত্ররাজ্য কর্তৃক প্রেরিত সৈন্য ও বেতনভোগী সৈন্য মিত্ররাজ্যের সেনাপতির নেতৃত্বে উপস্থিত হইল ; এই সৈন্যদলে ত্ৰিশহাজারের অধিক পদাতিক ও অনূ্যন ছয়হাজার অশ্বারোহী ছিল। তদ্ভিন্ন সমগ্ৰ দেহ আবৃত করিবার উপযোগী জন্য ২৫০০০ উৎকৃষ্ট বৰ্ম্ম ও ১০০ ট্যালেণ্ট ঔষধ আনীত হইয়াছিল। এই সমস্ত দ্রব্যই তিনি সৈন্যগণের মধ্যে বিতরণ করিলেন। যখন নৌবাহিনীর সাজসজ্জা সম্পূর্ণ হইল, দ্বিশত পার্থে দ্বার শূন্য তরী এবং আটশত অনুগামী জাহাজ প্ৰস্তুত হইল, তখন তিনি নদীর তীরে নিৰ্ম্মিত নগরগুলির নামকরণ করিলেন। র্তাহার বিজয়লাভের স্মৃতিচিহ্নস্বরূপ একটির নাম নিকাইয়া রাখা হইল এবং পোরসের সহিত যুদ্ধে নিহত স্বীয় অশ্বের নামে তিনি অপর নগরটির “বোঁকেফালা” নাম রাখিলেন ।
...
(১) প্রকৃতপক্ষে দায়দারসের হাইড্যাসপিস বলিয়া উল্লেখ করা উচিত ছিল।

